Bakı Üzrə 
VII Rüb (Oktyabr-dekabr 2006)
1-Əlilliklə bağlı sənədin alınması: Bir əlil insan müvafiq əlıllik dərəcəsi ilə bağlı sənədi ala bilməməsi ilə bağlı təşkilata ərizə ilə müraciət etmişdi. Sənədin verilməməsi, şəxsi qanunla təsbit edilmiş müfafiq müavinəti almaqdan da məhrum edirdi. Bir neçə dəfə müraciət edilməsinə baxmayaraq heç bir hüquqi əsas göstərilmədən vətəndaşın ərizəsinə rədd cavabı verilirdi.  Əlavə olaraq sakinə bildirilirdi ki, rüşvət vermədiyi təqdirdə ünvanlı sosial yardımdan da faydalana bilməyəcək. ALAC tərəfindən Əmək və Əhalinin Sosial Müdafiəsi Nazirliyinə edilən müraciətlər və təzyiqlər nəticəsində vətəndaşın hüquqları bərpa edilib və vətəndaş heç bir rüşvət ödəmədən əliliklə bağlı sənədi ala bilib.  
2-Səkkiz vətəndaşın ünvanlı sosial yardım və müavinətlərinin yenidən hesablanması ilə bağlı qarşılaşdıqları problem həll olunub: Bu qəbildən olan 8 ərizə ilə  bağlı müraciət müsbət həllini tapıb. Vətəndaşlar ərizələrində ünvanlı sosial yardım ala bilməmələrindən və müvavinətlərinin yenidən hesablanmaması ilə bağlı şikayətlərini bildirmişdilər. ALAC mərkəzi bu şikayətlərin müsbət həllinə nail olmuşdur. 
3-II Dunya Müharibəsi əlili dövlət tərəfindən pulsuz qulaq aparatı ilə təmin edilib: II Dünya müharibəsi əlili vətəndaşlardan biri hökumətdən ona verilməli olan pulsuz qulaq aparatını ala bilməməsi ilə bağlı şəkayəti Əmək və Əhalinin Sosial Müdafiəsi Nazirliyinə göndərilmış və şikayətçinin problemi müsbət həllini tapmışdır. Korrupsiya faktı öz təsdiqini tapmamışdır. 

4-Kommunal xidmətlə bağlı üç şikayət öz həllini tapıb: Kommunal xidmət göstərən orqanlarla bağlı şikayətlər, əsasən artıq ödəmələrin tələbi ilə bağlı olan şikayətlərdir. Bununla bağlı mərkəzə edilən müraciətlər müvafiq orqanlara göndərilmiş və onlardan üçü öz müsbət həllini tapmışdır. Vətəndaşların hesabına yazılan əsassız borclar silinib. 

5-Bakı Meriyasına qarşı qaldırılan məhkəmə işində uğur əldə olunub: Təqaüdçü əlil bir vətəndaş Bakı Meriyasına və Nərimanov Rayon İcra Hakimiyyətinə müraciət edərək ona məxsus evin pəncərəsini dəyişib, həyətə çıxış olan qapıyla əvəzləmək və həmin həyətə çıxışı olan  otağı gül dükanı kimi istifadə etməsinə icazə verilməsini istəyib. Vətəndaşa beş il ərzində bildirilib ki, onun istəyi qanunsuzdur, ancaq rüşvət müqabilində həll etmək olar. Beş ildən artıq müddət ərzində edilən müraciətlərə müsbət cavab verilmədiyi halda vətəndaşın qonşuluğuna gələn yeni sakin bu icazəni tez bir zamanda əldə edir.  Bununla əlaqədar Bakı Meriyasına qarşı qaldırılan Məhkəmədə vətəndaş qalib gəlib və Məhkəmə Meriyadan vətəndaşın müraciətini müsbət müsbət həll edilməsini tələb edib. Hələki Məhkəmə qərarının icrası yubadılsa da ALAC bu məsələni izləyir. 
6-II Dünya Müharibə əlili ona ayrılmalı olan avtomobili ala bilib- 1968-ci ildən maşın almaq üçün nöbəyə dayanan II Dünya müharibəsi əlili ALAC Mərkəzinin müraciətlərindən sonra vətəndaşın əvvəllər çalışdığı Milli Təhlükəsizlik Nazirliyinin də məsələyə müdaxilə etməsinin ardından Əmək və Əhalinin Sosial Müdafiəsi Nazirliyi vətəndaşın istəyinin yerinə yetirilməsi ilə bağlı arayışı müsbət cavab verib.  

7-Prokurorluq Orqanları Ceyranbatan Bələdiyyəsi ilə bağlı cinayət işinə başlayıb- Ceyranbatan sakinlərinin qəsəbə Bələdiyyəsinin qeyri-qanuni olaraq rüşvət alaraq qəsəbənin torpaq sahələrini satması ilə bağlı müraciəti Ədliyyə Nazirliyinin nəznində fəaliyyət göstərən Bələdiyyələrlə İş Üzrə Departamentə göndərilib. Aparılan araşdırmalar zamanı fakt sübuta yetirilib və iş aidiyyatı üzrə Abşeron Rayon Prokurorluğa göndərilib.   

8-Respublika Prokurorluğu tərəfindən Yasamal Rayon Məhkəmə İcraatçıları barədə cinayət işi açılıb: Yasamal Rayon sakinlərindən biri Yasamal Rayonu Məhkəmə Qərarlarının İcraası idarəsinin onun hüquqlarını pozması ilə bağlı təşkilata müraciət edib. Şikayətçi bildirir ki, rayon məhkəməsinin ilkin qərarından dərhal sonra o və ailəsi yaşadığı mənzildən çıxarılıb. Vətəndaş, Apelyasiya Məhkəməsinə müraciət etmək hüququ olduğu halda buna məhəl qoyulmadan onun evdən bayıra atıldığını bildirirdi. Məsələylə əlaqədar Respublika Prokurorluğuna göndərilən müraciətə baxıldıqdan sonra məhkəmə icraatçıları barədə cinayət işinin qaldırıldığına dair təşkilata cavab göndərilib.     

9-Torpaq sahəsinin özəlləşdirilməsi ilə bağlı problem həll olunub:  Vətəndaşlar bu halda ona məxsus torpaq sahəsinin özəlləşdirilməsində ona maneçilik törədildiyinə və torpaq sahəsinin özəlləşdirilməsi üçün ondan əlavə rüşvət istənildiyini dair ərizəylə təşkilata müraciət etmışdir.  Heç bir əlavə haqq ödənilmədən özəlləşdirilməli olan torpaq sahəsinin özəlləşdirilməsi müxtəlif süni əngəllər yaradılaraq yubadılırdı. Lazımı orqanlar qarşısında məsələnin qaldırılmasının ardından problem yoluna qoyulub və vətəndaş yalnız dövlət rüsumu ödəməklə torpaq sahəsini özəlləşdirməyə nail olub.

10-Qeydiyyat və şəxsiyyət vəsiqələrinin alınmasında yardım edilib: Vətəndaşların şəxsiyyət vəsiqələrinin alınması vəya yaşayış yerində qeydə alınmaları ilə bağlı ciddi problemlərə rast gəlinir. Konkret bu kimi hallarla ötən rüb ərzində 3 vətəndaşın müraciətinə baxılmışdır. Vətəndaşlar polis orqanlarında onlardan şəxsiyyət vəsiqələrinin verilməsi vəya qeydiyyata salınmaları müqabilində rüşvət tələb olunması ilə bağlı təşkilata müraciət etmişdirlər. Məsələ ilə əlaqədar lazımı instansiyalara göndərilən müraciətlərin nəticəsi olaraq vətəndaşların problemi rüşvətsiz yoluna qoyulub.  

11-Dövlət Notariat orqanları əməkdaşlarına töhmətlər verilib: Vətəndaşlar tərəfindən Notariat orqanlarında dövlət rüsumundan artıq məbləğ müqabilində işlərin görülməsi ilə bağlı edilən müraciətlər Ədliyyə Nazirliyinə ünvanlanıb. Nazirlik bu kimi faktları inkar etsə də bir sıra əməkdaşın cəzalandıldığına dair izahat verib. Amma “Şəffaflıq Azərbaycan” Təşkilatı olaraq bizə qaranlıq qalır ki, əgər həqiqətəndə korrupsiya halı varsa nə üçün qəbul edilmir, yoxdursa nə səbəbdən dövlət qulluqçuları cəzalandırılır.   

12-Məktəb Direktoruna töhmət verilib: Bu halda müəllimə məktəb direktorunun ondan və bir sıra digər müəllimlərdən dərslərin onlara sərf edəcək şəkildə bölünməsi üçün rüşvət tələb etdiyini bildirib. Müraciət Təhsil Nazirliyinə göndərilib. Nazirlikdən verilən cavab isə Ədliyyə Nazirliyinin cavabı ilə eyni xarakterli olub. Belə ki, Nazirlik faktı qəbul etməsədə lazımı şəxslərin cəzalandırıldığını qeyd edib. Maraqlıdır ki, əgər qanun pozuntusu ilə bağlı fakt yoxdursa konkret bu halda direktorun cəzalandırılması hansı səbəbə əsasən baş verib.  
Gəncə üzrə

13-Torpaq üzərində mülkiyyət hüququn bərpası: Samux Rayonunun Sərkər kənd sakini-fermer ona məxsus olan torpaq sahəsinin kənd bələdiyyəsi tərəfindən qanunsuz olaraq başqa bir nəfərə satılması ilə bağlı şikayət edib. Edilən şikayətlə əlaqədar Respublika Anti-Korrupsiya Kommitəsinə göndərilən müraciətin nəticəsində torpaq əvvəlki sahibinə qaytarılıb və sənədlər qaydasına salınıb.    
14-Polis zorakılığının qarşısı alınıb: Gəncədə baş verən hadisə qəribəliyinə görə digərlərindən çox fərqlənir. Belə ki, Gəncə Şəhər elektrik paylayıcı şırkət polis orqanlarından enerji haqqını ödəməyən vətəndaşlardan borcların məcburi qaydada toplanmasında onlara yardım göstərilməsini istəyib. Polis orqanları isə elekrtik borcu olub-olmamasından asılı olmayaraq vətəndaşlara zor tətbiq etməklə onlardan “pulun” ödənməsini tələb ediblər. Heç bir borcu olmadığını bildirən sakinlər isə polis tərəfindən zorakılığa məruz qalıb. Məsələ ilə əlaqədar Respublika Daxili İşlər Nazirliyinə göndərilən müraciətlərdən sonra polis qeyri-qanuni hərəkətlərə son qoyub və baş vermiş hala görə vətəndaşlardan üzr istənib. Amma maraqlı fakt bundan ibarətdir ki, yaranmış vəziyyətlə əlaqədar heç kim məsuliyyətə cəlb edilməyib. 

15-Məhkəmə qərarının icrası: Gəncə şəhər Nizami Rayon mhkəməsinin vətəndaşa (Gəncədə doğulmuş keçmiş Rusiya vətəndaşı) işləmək və yaşamaq hüququ verən vəsiqəsinin verilməsi barədə qərarı, məhkəmə qərarlarının icracıları tərəfindən icrası bir il ərzində həyata keçirilməli olan qeydiyyata salınma və yeni mənzilə köçmək barədə hökm həyata keçirilməməşdir. ALAC-ın müdaxiləsindən və Ədliyyə Nazirliyinə göstərdiyi təzyiqin nəticəsində məsələ yoluna qoyulmuşdur. 
16-Sosial müavinətlərin və təqaüdlərin verilməsində ortaya çıxan problemlərin həlli: Konkret bu faktla bağlı dörd vətəndaşın müraciəti həll olunub. Təşkilata göndərilən  müraciətlərdə qeyd olunurdu ki, ünvanlı sosial yardımın ayrılması ilə bağlı müəyyən maneələr yaradılır. Bəzi hallarda isə təqaüdlərin düzgün hesablanmaması ilə bağlı şikayətlər verilir. Əmək və Əhalinin Sosial Müdafiəsi nazirliyinə göndərilən müraciətlərin nəticəsində problemlər yoluna qoyulub.  

17-İş adamının yükü özünə qaytarlıb: İş adamlarından bir nəfər ona məxsus yükün Masallı Dəmir Stansiyası tərəfindən saxlanıldığını və boşaldılması üçün rüşvət tələb olunması ilə bağlı təşkilata müraciət etməsinin ardından müvafiq orqanlara göndərilən məktubların nəticəsində Nəqliyyat Nazirliyinin müdaxiləsi ilə problem yoluna qoyulub və vətəndaşın hüquqları bərpa edilib.  
18-Qeyri qanuni olaraq işdən azad olunan müəllim yenidən məktəbə bərpa olunub: Masallı rayonundakı məktəblərin birində çalışan müəllimlərdən biri Təhsil Nazirliyinin Masallı Rayon Şöbəsi tərəfindən qanunsuz olaraq işdən çıxarılmasına dair təşkilata ərizəylə müraciət edib. Təhsil Nazirliyinə edilən müraciətlərdən sonra məsələ öz müsbət həllini tapıb və müəllimə öz işinə bərpa olunub. 

19-Diabet xəstəsi vətəndaşın pulsuz müalicə alması təmin edilib: Lənkərn şəhər xəstəxanasından şikayət edən vətəndaş şəkər xəstəsi olduğu halda ondan müalicə müqabilində rüşvət istənildiyini bildirib. ALAC tərəfindən Səhiyyə Nazirliyinə göndərilən məktubun nəticəsində problem yoluna qoyulub və vətəndaş pulsuz olaraq müalicə ilə təmin edilib. 

20- Məhkəmə qərarı icra edilib- Massallı rayon məhkəməsinin ittiham edilən tərəfindən vurulmuş ziyanın ödənilməsinə dair qərarın yerinə yetirilməməsi ilə bağlı  təşkilata edilən müraciətin ardından lazımı orqanlara göndərilən məktubların nəticəsində məsələ mərhələli şəkildə həll edilib. 
21-Məhkəmə hökmü iddiaçının xeyrinə tamamlanıb: Hakim tərəfindən məhkəmə hökmünün verilməsinin yubadılmasına dair iddiaçı tərəfindən edilən müracətlə əlaqədar Ədliyyə Nazirliyinə göndərilən məktubların nəticəsində məhkəmə iddiaçının xeyrinə hökm çıxarıb. 
22-İki vətəndaşa ünvanlı sosial yardımın alınmasında köməklik göstərilib: Masallı və Lənkərandan olan iki vətəndaşa rüşvət ödəməyəcəkləri təqdirdə ünvanlı sosial yardım ala bilməyəcəklərinə dair izahat verilməsinin ardından vətəndaşlar təşkilatımıza müraciət edib. ALAC-ın məsələyə müdaxiləsindən sonra problem öz müsbət həllini tapıb.  . 

23-Apelyasiya Məhkəməsinin çıxardığı qərar vətəndaşa təqdim edilib: Konkret bu halda vətəndaş Apelyasiya məhkəməsindən onun qaldırdığı məsələyə dair məhkəmə qərarının ona təqdim edilməməsi ilə bağlı mərkəzə müraciət edib. ALAC Mərkəzinin  müraciətlərindən sonra vətəndaş məhkəmə hökmünü əldə edib.
